
Gestuurde Gemeentebediening Beplanning – SAVGG   (uitdeelstuk)

Die Agt patrone 

Hierdie waardevolle navorsing vergemaklik die bedienings- beplannings proses vir gemeentes omdat die agt patrone die resultaat is van diep strategiese en teologiese denke, gebou op omvangryke en intensiewe navorsing. Beskou hierdie agt patrone as  eienskappe van ’n gestuurde gemeente. Anders gestel; sien dit as die rotse waarop gebou moet word ten einde ’n gestuurde gemeente identiteit en karakter te ontwikkel.   

Die drie patrone wat julle as gemeente reeds geprioritiseer is, word voortaan fokus areas genoem. Die twee publikasies “Missional Churches” en “Treasures in Clay Jars” verskaf waardevolle praktiese inligting wat deelnmers se raamwerke verbreed en uitbou.          LW. Verskaf asb aan elke deelnemer ’n kopie en lees dit sorgvuldig deur. Gee ook ruim geleentheid vir bespreking. 

Die stappe wat volg word met behulp van die volgende voorbeelde toegelig: 

· Voorbeeld van ’n moontlike gemeente belydenis: “Ons glo in die drie-enige God, Vader, Seun en Heilige Gees. As dissipels van Jesus Christus, wil ons in afhanklike gehoorsaamheid, dié na wie God ons stuur, bedien en begelei tot ’n verhouding en dissipelskap met Hom.

· Voorbeeld van ’n moontlike visie vir beliggaming: “As gemeente is ons saam in diens van God se Koninkryk. God stuur ons na die ABC plakkerskamp om ’n toenemende aantal te begelei tot dissipelskap en uit te nooi tot lidmaatskap van die gemeente.”

· Fokus area: “Afhanklikheid van die Heilige Gees om die groep na wie God ons stuur te bedien” 

Stap 1: Identifiseer vir elke fokus area boustene en aanduiders van voldoening 

a. Identifiseer boustene 

Met boustene word bedoel dit wat in plek moet wees om die fokus area te kan uitleef. Onthou die fokus area is toekoms gerig, maw. die gemeente voldoen nog nie 100% daaraan nie. Dit verduidelik op ’n hoë vlak die vereistes vir effektiewe (suksesvolle) uitlewing en voldoening aan die fokus area (gekose patroon). U kan dit ook sien as kritiese sukses vereistes.

LW     Identifiseer soveel boustene as nodig maar let op dat daar minstens twee (of meer) boustene na buite en twee (of meer) na binne identifiseer word. Indien slegs boustene na binne identifiseer word is die instandhoudings praktyke nog te oorweldigend.  

Twee voorbeelde van elk:

1. Geleenthede wat momentum bou in die groei in afhanklikheid van die Heilige Gees (na binne)

2. Daar is voldoende lidmate met die passie en vereiste gawes wat die teikengebied kan bedien (na binne)

3. Daar is ’n groeiende getal van die plakkerskamp wat tot dissipelskap gelei word en by die gemeente aansluit as lidmaat (na buite)

4. Daar is ’n verbetering in die toestande in die plakkerskamp (na buite)

b. Identifiseer aanduiders van voldoening

Hierdie boustene mag verskillende beelde vir verskillende lidmate voorhou. Daarom moet hier verdere gesprek gevoer word en vir elke bousteen, aanduiders van voldoening identifiseer word. Hierdie meetbare aanduiders het ’n langtermyn eienskap, is realisties, haalbaar, en meetbaar.

Voorbeelde:

Nav bousteen 1: “Geleenthede wat momentum bou in die groei in afhanklikheid van die Heilige Gees” (na binne)

1. Voldoende getuienisse van lidmate oor hul veranderde lewe van afhanklikheid van die Heilige Gees.  

2. Die aantal preke en Bybelstudies oor die persoon en werking van die Heilige Gees word vermeerder om die groeiende behoefte te bevredig

3. Lede van die teikengroep wat reeds lid by ons is, woon van die Bybelskolol sessies by, en getuig tydens eredienste van die aanraking van God se reddende genade

Stap 3: Doen ’n analise van die drie fokus areas deur die volgende vrae tov. elke fokus area te beantwoord:

1. Waarin of waarmee is ons goed? 

2. Waarin of waarmee is ons swak? 

3. Watter geleenthede sien ons hier?

4. Watter bedreigings sien ons hier?

Hierdie analise is ’n handige opsomming van die verhouding tussen die fokus area en die gemeente se heersende bedieningsvermoë om dit te aan te spreek. Dit help om die agenda te stel om die bedienings aan te pas. Hou in gedagte dat sterk en swak punte na bestaande bedienings verwys met geleenthede en bedreigings as ekstern tot die gemeente.

Die doel hiervan is om:

· dit waarin ons goed is te gebruik om geleenthede te benut en bedreigings af te weer

· dit waarin ons nie goed is nie, op te bou en te versterk sodat dit in die toekoms as ’n sterk punt kan funksioneer

Voorbeelde: Fokus area: “Afhanklikheid van die Heilige Gees om die groep na wie God ons stuur te bedien” 

Sterk punte:

1. Bybelse leerskool waartydens lering gegee word

2. Inspirerende eredienste oor die persoon en werking van die Heilige Gees

3. ’n Groeiende getal lidmate begin ’n passie vir die mense van die plakkerskamp ontwikkel

Swak punte:

1. Lidmate wat tans in die plakkerskamp bedien verloor te gou moed

2. Ons het nie voldoende inligting oor die situasie in die plakkerskamp nie. 
3. Daar word nie voldoende geleenthede vir getuienis tydens eredienste geskep nie
Geleenthede:

1. Na die optrede van die evangelis in die omgewing is baie lede van die plakkerskamp op soek na geestelike begeleiding 

2. Die dienste van Dr. Billy Graham is vir ’n week beskikbaar 

Bedreigings:

1. Daar is heelwat Christelike TV programme wat lering oor die Heilige Gees bied wat verskil van ons lering.

2. Daar is ’n moontlikheid dat die nuwe informele leiers teen ons gemeente visie vir beliggaming kan besluit
Stap 4: Identifiseer langtermyn doelstellings vir elk die van die drie gekose fokus areas 

Wie: Die opdragte word deur die taakspan identifiseer. Die taakspan mag (behoort) te eniger tyd ander sleutel lidmate ook betrek. Indien die teikengroep na wie God die gemeente stuur bekend is, behoort van hulle ook deel van die beplanning te wees.

Wat: Die vorige oefening het ’n inligtingsraamwerk tov die teikengroep gevorm. Langtermyn doelstellings beteken dit wat bereik moet word, of ’n posisie wat ingeneem moet word. Dit  beantwoord die vraag: “Indien die gekose patroon deel van ons gemeente lewe is, hoe gaan ons anders wees?” ’n Langtermyn doelstelling is nie ’n korttermyn doelwit nie, maar eerder ’n teologiese / strategiese rigting waarby die gemeente wil uitkom, of toestand wat hulle graag wil bereik. Dit is vaag, maar tog meetbaar. Langtermyn doelstellings antwoord die volgende vrae:

· As jy terugkyk wat sien jy wat anders is?

· Wat gaan die gemeente anders doen?

· Hoe manifesteer dit in die lewe van ons lidmate?

Toets daarom die opdrag aan die volgende:

1. Adresseer dit die spesifieke fokus area?

2. Stel dit duidelik genoeg wat bereik moet word, sodat enigeen dit kan verstaan en weet wanneer dit afgehandel is?

3. Is dit haalbaar?

4. Pas dit in by die bestaande sterk punte van die gemeente?

5. Is daar lidmate in die gemeente wat dit kan doen en bereid is om te doen?

6. Pas dit in by die oorkoepelende gemeenskap en missionêre doelstellings van die gemeente?

7. Sal dit ons help om die evangelie van Jesus Christus meer doelgerig en effektief  te bring aan hulle wat dit nie weet nie? 

Gebruik die volgende metodiek:

Vir ’n groot groep deelnemers: 12 +

1. Elke deelnemer skryf voorstelle op ’n A5 (sien reëls vir deelname)

2. Plak voorstelle op ’n muur/blaaibord

3. Die taakspan fasiliteerder groepeer voorstelle in kategorië (clusters) 

4. Elke kategorie word finaal benoem as ’n hoë vlak uitset wat bereik moet word. Die hoë vlak uitsette moet in ’n volsin bewoord word.

5. Hersien elke hoë vlak uitset vir helderheid en inhoud

6. Prioritiseer die aantal uitsette per fokus area na  4. Sommige fokus areas mag dalk net 2 hoë vlak uitsette hê (Indien meer pas die Nominale Groep Tegniek toe om tot 4 te verminder). 

7. Toets die uitsette aan die Visie vir beliggaming.

Vir ’n kleiner groep deelnemers: 12  en minder

1. Deelnemers gee hul voorstelle in die groep

2. Die aangewese fasiliteerder skryf die voorstelle op ’n blaaibord papier

3. Volg stappe 3 en verder hierbo genoem

	Langtermyn doelstellings: voorbeelde

Fokus area: “Afhanklikheid van die Heilige Gees om die groep na wie God ons stuur te bedien” 

A. Lidmate getuig spontaan van die persoon en werking van die Heilige Gees in hul lewe;

B. Daar is ’n toenemende getal lidmate wat in die plakkerskamp bedien;

C. Die gemeente leierskap se lewe demonstreer die toepassing van geestelike dissiplines;

D. Die lewenskwaliteit van die mense in die plakkerskampe verhoog deurlopend

E. Die gebedslewe van die gemeente getuig van hul totale afhanklikheid van God;

F. Daar is ’n toenemende getal nuwe gelowiges vanuit die plakkerskamp;

G. Die meerderheid van die informele leierskap in die plakkerskamp is betrokke by ons as lidmate; 

H. Daar is toenemende plakkerskamp inwoners wat, vanuit die gemeente, die ander inwoners bedien.

Hiervanuit prioritiseer die taakspan die 5 langtermyn doelstellings wat die grootste impak sal maak op die bereiking van ’n lewe in afhanklikheid van die Heilige Gees om die groep te bedien .




Stap 5: Bepaal meetbare doelwitte vir elke van die gekose langtermyn doelstellings 

Hoe: 
Identifiseer dit wat bereik moet word en verduidelik die verskillende maniere waarop die taakspan sal weet dat die opdragte uitgevoer is, maw. meetbare resultate met afhandelings datums. 

Voorbeelde nav langtermyn doelstelling no 1 = Lidmate getuig spontaan van die persoon en werking van die Heilige Gees in hul lewe

· Maandelikse/weeklikse toerustings geleenthede – gevestig teen 30/11/05

· Vestig groeiende gebedspraktyke in die gemeente – minimum 30% deelname teen 31/12/05

· Maandelikse getuienis geleenthede tydens eredienste/ wyke/ kleingroepe – gevestig teen 31/08/05

· Gereelde maandelikse preke oor die persoon en werking van die Heilige Gees – gevestig teen 31/09/05

· Verhoog die aantal lidmate wat persoonlike stiltetyd hou tot minimum 45% teen 31/12/05

· Hou ’n gesprek sessie met die gebedsleier tov die rol en plek van gebed teen 12 September 2005

Stap 6: Identifiseer wie aan die langtermyn doelstellings gestalte moet gee deur SMART planne van aksie op te stel en kontrakteer met hom/haar/hulle

Wat: Die taakspan identifiseer vir elke langtermyn doelstellings ’n persoon of groep en kontrakteer verdere beplanning (SMART planne) en implementering met hom/haar/hulle. 

Hoe: Gebruik die volgende riglyne:

· Wys ’n persoon of groep aan. Maak seker dat die aangewesenes die taak aanvaar en dat hulle besef dat hul verantwoordelik is vir die implementering

· Die implementeerders het die reg tot toegang en vrae

· Implementeerders het die reg om vir uitstel te vra of vir heraanwending by ’n ander opdrag

· Die taakspan maak seker van die aangewesenes se bestaande werkslas en dat hul die kapasiteit het om tyd hieraan af te staan

· Wys ’n groter span aan vir meer omvattende en komplekse opdragte, ook wanneer die tydskaal vir die implementering kort is.

· Kom ooreen op ’n datum wanneer hulle voorgestelde beplanning voorgelê gaan word voordat met implementering begin gaan word.

· Kom ooreen oor deurlopende verslag doening sodat die vordering evalueer kan word. 

Stap 7: Dokumenteer die Gemeente bedieningsplan

Die dokument bevat die volgende:

1. Gemeentebelydenis en Visie vir beliggaming

2. Die Gemeente se sterk punte

Noteer die die sterk punte van die gemeente tov hierdie fokus areas.  (Dit was gedoen tydens die gemeente byeenkoms toe die gemeenteverslag behandel is. Voeg ook by wat in die bostaande oefeninge identifiseer is.) Die rede is om enersyds die gemeente se sterk punte uit te bou en andersyds te gebruik om die implementering van langtermyn doelstellings te fasiliteer. Gebruik die geleentheid vir stilte en individuele refleksie om God te dank vir die gawes wat Hy gegee het.

3. Fokus area en langtermyn doelstellings

Notuleer die geïdentifiseerde fokus areas met langtermyn doelstellings (opdragte).

4. Struikelblokke 

Bepaal struikelblokke teen die implementering van die opdragte. Onderskei tussen oorsake en gevolge - sien voorgestelde metodiek aan die einde. Die implementeringspan kry hierdie inligting as deel van hul opdrag.  

5. Verantwoordeklike persoon/groep met volmag

Toon aan wie verantwoordelik is om elke opdrag uit te voer asook die volmag wat hulle het om besluite te neem en die werk te doen.

6. Tydskaal

Dui aan wanneer werk aan elke opdrag moet begin, wanneer dit evalueer gaan word en wanneer dit afgehandel moet wees.

7. Evalueringsproses en standaarde

Beskryfdie manier waarop vordering gemoniteer sal word 

Stap 8:  Die Taakspan kontroleer die veskillende SMART planne van aksie ten einde duplisering te vermy en interafhanklikheid te koördineer

Sou die gemeente kapasiteit het en gelyktydig meer as een hoë vlak uitset laat implementeer is koördinering belangrik. Maak seker dat twee verskillende spanne nie gelyksoortige planne implementeer nie.

Stap 9:  Die Taakspan doen ’n finale evaluering en begin met die volgende fokus area
Die aanbeveling is dat gemeentes een fokus area op ’n keer implementeer. Dit hang uiteraard van die gemeente kapasiteit af.

1. Die taakspan beindig die persoon /groep se verantwoordelikheid sodra die opdrag ten volle implementeer is. 

2. Sodra al die opdragte van die eerste gekose fokus area implementeer is word die volgende fokus area volgens dieselfde metodiek hanteer. Dit beteken dat daar weer by stap 1 begin word.

	LW.  Hou heeltyd in gedagte dat beplanning nie gaan om die maak van lyste van goed om te doen nie, maar om te fokus, om effektief te wees, en om die evangelie te deel met ’n verloregaande wêreld.




Wat van gemeentes met reeds bestaande beplannings?

Dit mag wees dat u as gemeente reeds deur ’n visionerings- of vernuwingsproses was en dat u besig is om geïdentifiseerde fokus areas of planne te implementeer. As voorbeeld: “Vestiging van onderlinge liefdevolle verhoudings in die gemeente ” of  “Vestiging van sorgsame kleingroepe.” Indien dit die geval is, maar die gemeente se visie vir beliggaming is nie spesifik gerig op die bereiking van ’n groepering van mense nie, moet u terug gaan na die onderskeidings proses om vas te stel na wie God die gemeente stuur. Sou die gemeente se visie vir beliggaming gerig wees  op ’n groepering van mense om bereik te word, implementeer dan eers die geidentifiseerde fokus area. 

Reëls vir deelname

Daar is geen swak voorstel of verkeerde idee nie

Deel vryelik idees, maar een op ’n keer

Wees respekvol teenoor ander deelnemers

Moenie oordeel of veroordeel nie

Moenie deelnemers se voorstelle verander nie

Bly fokus op die fokus area

Onderskei tussen oorsake en gevolge

1. Skryf die struikelblokke in probleem formaat en in ’n volsin op ’n A5 – elke deelnemer kan tot 5 struikelblokke skryf 

2. Plak elke papier teen ’n muur

3. Die groep fasiliteerder groepeer al die voorstelle met dieselfde inhoud bymekaar (vorm ’n “cluster”)

4. Som elke groepering op in een sin – daar behoort nou nie meer as 12 te wees nie

5. Visgraat elke struikelblok

· Bou ‘n visgraat rondom die “naam” van die groepering soos hieronder. Die doel hiervan is om: (a) een vlak hoër te abstraheer en (b) om ‘n gedeelde denkraamwerk van die problematiek te bou.









Die vierkantige blokkie is die papier met die struikelblok in volsin formaat. Die span identifiseer nou wat volgens hulle mening die 4-6 oorsaaklik faktore is wat meewerk om hierdie struikelblok te veroorsaak en/of instand te hou. Die groep kan teruggaan na die  notas in die groepering maar behoort verkieslik hul eie oordeel te gebruik en ander oorsake ook indentifiseer. Hierdie oorsake word dan by die grate van die vis ingeskryf. Die moontlikheid bestaan dat die groep tydens hierdie gesprek besluit om die bewoording van die “naam” te wysig. Hierdie sou die laaste geleentheid wees om dit te doen. 

6. Plaas die gefinaliseerde struikelblokke in ’n kring teen die muur, nommer elkeen duidelik en vra die vraag: “Veroorsaak nommer 1nommer 2 of andersom? Trek ’n pyl van die probleem wat die oorsaak is na die een wat dit veroorsaak, (maw wat die een wat die gevolg is). Herhaal met elke nommer, maw. veroorsaak no 1 no 2 of andersom en trek die pyl in die rigting van die gevolg, gaan voort met almal totdat no 1 afgehandel is en gaan dan aan na 2. Vra die vraag “veroorsaak 2 no 3 of andersom?” ens tot by die laaste nommer.

Wanneer dit afgehandel is maak twee blokkies langs elkeen van die probleme en merk die een U en die ander i. Tel nou die uitgaande pyle van elke nommer en skryf dit in die  blokkie gemerk U. Tel ook die inkomende pyle en skryf dit in die ander blokkie gemerk i.  Die nommer met die meeste uitgaande pyle is die oorsake, maw die dryfvere. Hulle moet aandag kry en nie soseer die gevolge nie. 

7. Oorhandig die lyste en die visgrate aan die implementeringspan

Smart planne

	Spesifieke opdrag: Langtermyn doelstelling: (voltooi) 
· Gerig op die fokus area

· Aangedui in die bedieningsbeplanning

· Gefokus op die nood en hoop van die gemeenskap

· Lys ook doelwitte met aksies
· Bereikbaar maar gaan strek en groei vereis




	Mense: Watter mense behoort te betrek word met hierdie fokus area.  Elke fokus area se inhoud sal ’n aanduiding wees van wie die Taakspan kan nader




	Aan wie word die verantwoordelikheid gegee?

· Toon die persoon wat die gesag kry, nie noodwendig om self te doen nie, maar om toe te sien dat dit gedoen word

· Toon aan aan wie die persoon of groep verantwoordelik is

· Toon aan wie en hoe evalueer gaan word




	R/c Watter bronne: geld, tyd en mense het ons nodig om die spesifieke stap te gee?

· Vrywilligers se ure

· Salaris personeel se ure

· Kontant vloei; begroting

· Materiaal benodig/beskikbaar

· Eksterne hulpbronne


	Tydlyn:  Ons skeduleer en sinkroniseer die aksiestappe











































































Die geestelike leierskap beoefen nie geestelike dissiplines nie

















© 2004 Suider-Afrikaanse Vennootskap vir Gestuurde Gemeentes

Mag slegs gekopieër word met die geskrewe toestemming van SA Vennootskap vir Gestuurde Gemeentes

PAGE  
9
© 2004 Suider-Afrikaanse Vennootskap vir Gestuurde Gemeentes

Mag slegs gekopieër word met die geskrewe toestemming van die Suider-Afrikaanse Vennootskap vir Gestuurde Gemeentes


